Коми Республикаса Юралысь Сергей Гапликов висьталіс лоны вермана инвесторъяслы дінмуын ӧтув удж нуӧдан да бизнес сӧвмӧдан позянлунъяс йылысь

Москваын Коми Республикалысь вузасян, экономика да инвестиция потенциалсӧ петкӧдлісны Россияын аккредитуйтӧм Суйӧрсайса канмуяслӧн торгово-экономическӧй миссияса юрнуӧдысьяс клублӧн медводдза чукӧртчылӧм дырйи. Тайӧ неформальнӧя сёрнитан клубсӧ водзмӧстчисны котыртны Коми Республикаса Юралысь Сергей Гапликов да Г.В. Плеханов нима Россияса экономическӧй университетлӧн ректор Виктор Гришин, тайӧ уджӧ тшӧтш жӧ зіля пырӧдчис Россия Федерацияса Президент бердын Москваын Коми Республикаӧс пыр петкӧдланін.   

Мӧд муса специалистъясӧс тӧдмӧдісны суйӧрсайса компанияяслӧн Коми Республикаысь предпринимательяскӧд ӧтув удж нуӧдан позянлунъясӧн, висьталісны Коми Республикаын перъян да обработайтан промышленносьт сӧвмӧдан, нефтехимия, стрӧитчан материалъяс, биомассаысь экстрактъяс, мебель да сёян-юан вӧчан юкӧнын тӧдчана нырвизьяс йылысь.   
 «Коми Республикаын абу сьӧкыд нуӧдны бизнес. Инвесторъяслӧн интересъяс миянлы зэв тӧдчанаӧсь, да ставыс,  мый йитчӧма инвестицияяскӧд, дінмуса юрнуӧдысьлӧн контроль улын. Республикаын эм бизнес сӧвмӧдӧм вылӧ став позянлуныс — энергетика, транспорт, сӧвмӧм инфраструктура», - пасйис аслас петкӧдчӧмын Коми Республикаса Юралысь Сергей Гапликов.   

Суйӧрсайса канмуяслӧн торгово-экономическӧй миссияясса юрнуӧдысьяслӧн клуб лӧсьӧдӧма сы могысь, медым отсавны йитчыны Россия Федерациякӧд вузасьӧм да экономика сӧвмӧдӧм вӧсна кывкутысь суйӧрсайысь петкӧдлысьяслы да Россияса федеральнӧй да дінму олӧмӧ пӧртысь власьт органъясса юрнуӧдысьяслы, ӧтйӧза да коммерческӧй структураяслы. Суйӧрсайса специалистъяс вермасны юксьыны юӧрӧн, тӧдӧмлунъясӧн, тӧдмасьны чина йӧзкӧд. А Россияысь петкӧдлысьяс вермасны петкӧдлыны ассьыныс позянлунъясныссӧ ӧти кадӧ некымын лоны вермана уджъёртлы. 

«Россияса да суйӧрсайса специалистъяслы неформальнӧя сёрнитан татшӧм площадкаыс лӧсьӧдӧма войтыркостса вузасян юкӧнын медводдзаысь. И зэв нимкодь, мый Коми Республика медводдзаӧн петкӧдлӧ ассьыс вузасян, экономика да инвестиция позянлунъяссӧ суйӧрсайса специалистъяслы. Тӧда, мый татшӧм паныдасьлӧмъяс вылын артмӧм топыда уджалан йитӧдъясыс отсаласны республикалы аддзыны выль уджъёртъясӧс», - висьталіс Россия Федерацияса Президент бердын Коми Республикаӧс пыр петкӧдлысь Григорий Саришвили. 
Водзӧ вылӧ паныдасьлӧмъяссӧ кӧсйӧны нуӧдны быд квартал не сӧмын Москваын, но и россияса дінмуясын, кӧні суйӧрсайса уджъёртъяс места вылын вермасны донъявны Россиялысь позянлунъяссӧ, а сідзжӧ налӧн лоӧ позянлун веськыда ладмӧдны сійӧ либӧ мӧд дінмукӧд удж, юксьыны опытӧн, бурмӧдны экспортлысь да импортлысь тэчасногсӧ, кырымавны выль коммерческӧй да инвестиция проектъяс.
Медводдза чукӧртчылӧмӧ пырӧдчисны Россия Федерацияса транспорт министрӧс вежысьлӧн статс-секретарь Сергей Аристов, Россияса МИД, Россияса экономика сӧвмӧдан министерствоӧс да промышленносьт министерствоӧс петкӧдлысьяс. 

***Клублӧн медводдза чукӧртчылӧмӧ зіля пырӧдчисны Москваын Великобритания Посольстволӧн Министр-Сӧветник Брентон Джонатан, Россия Федерацияын Словакия Республикаса Посольстволӧн торговӧй сӧветник Игор Дерцо, Болгария Посольстволӧн вузасян да экономика юалӧмъяс серти службаса экономика серти сӧветник Никола Драганов, Дагестан Республика пыр петкӧдланінысь сӧветник Дмитрий Дубовик, Россияын Литва Посольстволӧн коммерция серти Атташе Ремигиюс Кабячюс, Киргизия Республикаса Посольстволӧн экономика юалӧмъяс серти сӧветник Радмил Кадыров, Польша Республикаса Посольстволӧн экономика серти сӧветник Анджей Карпюк, Беларусь Республикаса Посольстволӧн сӧветник Елена Копанева, Австрия Посольстволӧн Торговӧй Сӧветник Рудольф Лукавски, Эль-Сальвадор Республикаса Посольстволӧн Сӧветник-Министр Юрий Павел Сантакруз, Москваын Венгрияса Посольстволӧн ортсы экономика юалӧмъяс серти Атташе, I ранга сӧветник Николетта Сантовски, Греция Республикаса Посольстволӧн Греческӧй туризм котыртан юкӧнлӧн юрнуӧдысьӧс вежысь Тсонос Илиас, Уругвай Асыввыв Республикаса Посольстволӧн Мӧд Секретарь Флейтас Сесар, Болгария Посольстволӧн вузасян да экономика юалӧмъяс серти службаса юрнуӧдысь Христозов Чавдар, РФ-ын Чехия Республикаса Посольстволӧн 1 секретарь (экономика юкӧн), РФ-ын Чехия Республикалӧн замторгпред Ян Эрбен.      
